
” মা ” শুধু কি একটা শব্দ ? না মা শুধু একটা শব্দ না । মা হচ্ছে হাজার ভালবাসা মিশ্রিত একটা ডাক । ” মা ” শুধু কি একটা ডাক ? মা শুধু একটা ডাক না । মা হচ্ছে হাজারো কষ্টের মাঝেও সন্তানের জন্য অঝোরে কাঁদা । ” মা ” কি শুধুই অঝরে কাঁদা ? না মা হচ্ছে , জায়নামাজে বসে সন্তানের জন্য আল্লাহর কাছে দোয়া করা । 

বাবা সেতো নিজে কষ্টে থেকে সন্তানের সুখের কথা চিন্তা করা । বাবা সেতো নিজে না খেয়ে সন্তানের কথা চিন্তা করা । পরিশেষে , মা মা মা এবং বইটা আমি একদিনে পড়তে পারিনি । কারন এ বইটার দুইটা গল্প পড়ার পর আমি শত চেষ্টার পরেও চোখের পানি আটকিয়ে রাখতে পারিনি । পরে রেখেদিয়েছিলাম । এখন ভয়ে বইটা পড়িনা । 

কারন আজ থেকে প্রায় সাড়ে তিন মাস আগে মায়ের মায়াভরা মুখ খানি দেখেছিলাম । তারপর আর দেখা হয়নি । আর ভয়ে থাকি যদি বইটা পড়ার পর আমি না থাকতে পারি । কারন কাজের জন্য আজ থেকে প্রায় সারে তিনমাস থেকে বাড়ি যাওয়া হয়না । আমার মা দীর্ঘশ্বাস ছেড়ে বলে বাবা কখন আসবি বাড়ি । 

আমি বলি এইতো মা সামনে ছুটি পেলে আসবো । কিন্তু আর ছুটি পাইনা যে মাকে দেখতে যাবো । আমার মা অধীর আগ্রহে আমার অপেক্ষাই বসে আছে । কখন আমার ছেলে আসবে । কিন্তু তারপরও মায়ের কাছে যেতে পারিনা । এ বইটা কিছুদিন আগে রাত্রে পরেছিলাম । সে দিন সারারাত ঘুমাতে পারিনি মায়ের চিন্তায় । 

আমার মা কেমন আছে । আমার মা কেমন আছে । মন্তব্যঃ এ বইটা সে সকল ছেলে মেয়েদের একবার পড়া উচিত , যারা মা – বাবা কে কষ্ট দেয় । মা – বাবাকে বৃদ্ধাশ্রমে রাখে , মা – বাবার সাথে রাগারাগি করে । বইটা সবাই একবার করে পড়েন ইনশাআল্লাহ্ মনটা নরম হয়ে যাবে ।

